
Apakah kegunaan Mecort C

Mecort C digunakan untuk merawat
jangkitan kulat dengan gejala radang
dan kegatalan. Contoh ialah
jangkitan kulat pada kaki (athlete’s
foot), jangkitan kulat diantara lipatan
kulit (candida intertrigo), jangkitan
kulat pada labia dan kawasan sekitar
(candida vulvitis), keradangan pada
hujung zakar dan kulup lelaki
(candida balanitis) dan juga
jangkitan kulat yang lain dimana
Clotrimazole boleh digunakan.

Bagaimana Mecort C berfungsi

Produk ini mengandungi ubat anti-
kulat yang dipanggil Clotrimazole
dan ia digabung dengan
corticosteroid dipanggil
Hydrocortisone Acetate yang
mempunyai fungsi anti-radang, anti-
gatal dan sifat menyempit saluran
darah.

Sebelum mengambil Mecort C

-Bila tidak boleh mengambil

Jangan gunakan Mecort C sekiranya:

e Anda alah kepada mana-
mana bahan produk ini, sila
rujuk kepada bahab-bahan
kandungan dalam risalah ini

e Kaulit pada tempat yang
dijangkiti luka/ rosak.

e Jangkitan disebabkan punca
lain seperti jerawat, rosacea

(kemerahan kulit dan
pembuluh darah yang
kelihatan pada muka),
perioral dermatitis
(jangkitan kulit sekitar
mulut), lues (sejenis
jangkitan sexual),
tuberculosis (jangkitan
disebabkan bacteria
Mycobacterium
tuberculosis)

e  Anda mempunyai jangkitan
kulit lain yang belum
dirawat

e Anda mempunyai jangkitan
kulit jenis virus (cth., herpes
simplex, cacar air, kayap
dil.)

e Reaksi kulit disebabkan
vaksin

-Sebelum mula mengambil

Berhati-hati semasa menggunakan
Mecort C:

e Pada permukaan kulit yang
luas (lebih dari 5 hingga
10% permukaan badan)

e Untuk jangka masa yang
panjang

e Dibawah pembalut yang
tidak membenarkan
peredaran udara atau cecair
(cth., lampin dan pembalut
luka)

Penggunaan Mecort C pada bayi dan
kanak-kanak harus dihadkan
terutamanya apabila lampin boleh
berfungsi sebagai pembalut yang
tidak membenarkan peredaran udara
dan cecair. Ini boleh menyebabkan
peningkatan serapan ubat ke dalam
badan. Penyerapan ini boleh
mengakibatkan penindasan hormon
semulajadi badan.

-Jika mengambil ubat-ubat lain

Tiada interaksi dilihat dengan ubat
lain. Walaubagaimanapun, Mecort C
berpotensi untuk merosakkan
kontraseptif jenis lateks (cth.,
kondom lelaki dan perempuan),
mengurangkan keberkesanya.

Cara menggunakan Mecort C

-Berapa banyak harus digunakan

Sapu satu lapisan nipis Mecort C
pada tempat yang dijangkit, sekali
atau dua kali sehari (pagi atau pagi
dan petang). Gosok krim dengan
perlahan untuk menggalakkan
penyerapanya.

Sebagai panduan, jika berat badan
anda 50 kg, dos maxima sehari ialah
2 cm krim dibahagikan kepada dua
sapuan sehari.

Gunakan Mecort C untuk 7 hari
maksima.

Sekiranya gejala anda bertambah
baik selepas 7 hari, anda boleh tukar
kepada krim bebas corticosteroid
yang hanya mengandungi
Clotrimazole untuk rawatan
seterusnya.

-Bila perlu digunakan

Gunakan krim ini seperti yang
diarahkan doktor atau ahli farmasi
anda.

-Berapa lama perlu digunakan

Gunakan untuk 7 hari maksima. Jika
tiada perubahan pada keadaan anda

selepas 7 hari, dapatkan nasihat dari
doktor atau ahli farmasi anda.

-Jika terlupa menggunakan

Gunakan sebaik sahaja anda ingat
tetapi jangan lebih dari dua kali
dalam masa 24 jam.

-Jika mengambil berlebihan (terlebih

dos)

Tiada risiko keracunan jika terlalu
banyak Mecort C disapu. Jika anda
terlebih guna krim ini atau telah telan
ubat ini secara tidak sengaja,
dapatkan nasihat doktor atau ahli
farmasi anda.

Tanda keracunan dari menelan ubat
ini termasuk pening, loya atau
muntah-muntah. Sekiranya ini
berlaku, dapatkan pertolongan dari
hospital terdekat anda.

Semasa menggunakan Mecort C

-Perkara yang perlu dilakukan

Jumpa doktor anda dengan segera
jika penglihatan anda kabur atau
terganggu semasa menggunakan
krim ini.

Baca risalah ini dengan teliti sebelum
menggunakan Mecort C. Doktor atau
ahli farmasi anda mungkin memberi
anda cara gunaan yang lain. Kalau
begitu, ikutlah arahan mereka dengan
teliti.

-Perkara yang tidak boleh dilakukan

Jangan berikan produk ini kepada
sesiapa walaupun mereka
mempunyai gejala yang sama seperti
anda. Krim ini has diberikan untuk
gejala anda sahaja.

Jangan guna krim ini secara
berlebihan. Jika tiada perubahan pada
gejala anda selepas menggunakan
krim ini, dapatkan rawatan
perubatan.

-Perkara yang perlu diberi perhatian

Mecort C mengandungi Cetostearyl
Alcohol yang mungkin menyebabkan
reaksi kulit seperti keradangan. Jika
anda mengalami apa-apa kesan yang
tidak menyenangkan dan berlajutan
selepas memakai krim ini, hentikan
penggunaan produk ini dan dapat
nasihat doktor atau ahli farmasi anda.

Mengandung dan menyusukan anak:
Gunakan produk ini semasa
mengandung atau menyusukan anak
selepas perbincangan dengan doktor
atau ahli farmasi anda sahaja.

Kesan-kesan sampingan

Seperti semua ubat, krim Mecort C
boleh menyebabkan kesan
sampingan tetapi bukan semua orang
akan mengalaminya. Kesan-kesan
sampingan yang telah diperhatikan
adalah seperti:

Alahan (termasuk gejala pengsan,
tekanan darah rendah, kesukaran
bernafas dan kegatalan)

Lepuh, rasa tidak selesa/ sakit,
bengkak, kemerahan, kerengsaan,
pengelupasan, kegatalan, ruam, rasa
sengat, pedih kulit pada tempat sapu.

Penglihatan anda kabur atau
terganggu.

Jika produk ini digunakan terlalu
lama (lebih dari 2-4 minggu), pada
permukaan kulit yang luas (lebih dari
10% permukaan badan) atau
digunakan dibawah pembalut yang
tidak membenarkan peredaran udara
atau cecair, kesan yang diperhatikan
ialah penipisan kulit, pembuluh darah
halus kelihatan seperti sarang
lelabah, penumbuhan rambut,
pembentukan garisan pada kulit,
penukaran warna kulit, jangkitan dan
gejala seperti jerawat mungkin
berlaku.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.moh.gov.my
[Public—Reporting Side Effects to
Medicines (ConSERF) or Vaccines
(AEFI)]

Cara penyimpanan dan pelupusan

-Penyimpanan

Simpan dibawah suhu 30°C. Jauhkan
daripada capaian kanak-kanak.

-Pelupusan

Jangan gunakan krim ini selepas
tamat tarikh luput yang dinyatakan
pada hujung tiub krim atau kotak
ubat ini. Jangan lupuskan ubat ini
melalui buangan sisa isi rumah.
Tanya ahli farmasi cara yang terbaik
untuk melupuskan ubat yang tidak
diperlukan lagi. Langkah-langkah ini
boleh melindungi alam sekitar dari
pencemaran.

Maklumat lanjut

-Rupa dan warna produk

Mecort C ialah krim homogen putih,
pekat dan konsisten tanpa zarah
dibawah mikroskop.

Mecort C boleh didapati dalam tiub
aluminium saiz 15 g dan 30 g dengan
penutup plastic putih jenis skru.

-Bahan-bahan kandungan

Bahan aktif

Clotrimazole 1% w/w dan
Hydrocortisone Acetate 1%
w/w

Bahan tidak aktif

Cetostearyl alcohol, Liquid

parrafin, Propylene glycol,

Purified water dan Polyoxyl
20 — Cetostearyl ether

